
Bugungi ta’lim –tarbiya jarayonida psixologik- xizmatning sogʻlom 

muhitni yaratishdagi asosiy  ahamiyati 

 

Farg’ona viloyati Bag’dod tumani 12- maktabning  amaliyotchi-psixologi 

Yegitaliyeva Manzura Inomjonovna 

 

               ANNOTATSIYA: Ushbu maqolada butun respublikamizda ta’lim 

sifatini oshirish, Respublika tashxis markazining eng asosiy tamoyillaridan biri 

soʻgʻlom-muhitni yaratish hisoblanadi, uni jahon miqyosida oldingi o’rinlarga 

olib chiqish uchun kelajak avlodni yetishtirib beruvchi kuchli – pedagog va 

psixologlar jamoasini mukammal darajaga yetkazish masalasiga alohida e’tibor 

qaratilgan. Buning uchun bo’lajak pedagoglarni, ya’ni talabalarni yuqori ta’lim 

texnologiyalari bilan ta’minlash, ularda ruhiy va ilmiy potensialini oshirish 

masalalari muhokama qilingan.   

Kalit so‘zlar: Pedagog, o‘quvchi, shaxs kamoloti, ta’lim-tarbiya, ta’lim 

psixologiyasi, tarbiya psixologiyasi, pedagogik faoliyat, psixik jarayon.  

 

     Pedagogik faoliyat jarayonida psixologik xizmatning roli va 

ahamiyatining tuzilishi o‘qituvchining o‘ziga xosligi faqatgina uning har 

tomonlama pedagogik faoliyatidagi fazilatlari bilan bog‘liqdir. O’qituvchi 

faoliyati o‘zaro komponentlardan iborat. Pedagogik faoliyatning 3 komponenti 

farqlanadi: konstruktiv, kommunikativ va tashkilotchilik. 

    Bu komponentlarning bir-biriga bog’liqligi hammamizga ayon chunki 

ta’limni –tarbiyadan ajiratib bo’lmagani kabi har ikkisini birdaniga olib ketgan 

ma’qulroq. 

    Bu borada nemis psixologi V.Shtern: ta’lim psixik rivojlanishning 

orqasidan boradi va unga moslashadi, degan fikrni olg‘a surgan edi.  

     Bu fikrga qarama-qarshi rus psixologi L.S.Vigotskiy bolaning psixik 

rivojlanishida ta’lim va tarbiyaning yetakchilik roli bor, degan qoidani birinchi 

bo’lib ilgari surdi va uni: ta’lim rivojlanishdan oldinda boradi va uni o‘z  



                       Modern education and development               _       

 
215 

orqasidan ergashtirib olib boradi, deb aniq ifodalab, beradi. 

     J.Piajening fikricha, bolaning aqliy o‘sishi o‘zining ichki qonunlari 

asosida rivojlana borib, sifat jihatdan o‘ziga xos bir qator genetik bosqichlarni 

bosib o‘tadi.   

    Bolalar ta’lim-tarbiyasida bo’ladigan kamchiliklarning asosiy 

sabablaridan biri o’qituvchining psixologiyasiga bog’liq. Lekin bunga ko’pincha 

e’tibor berilmaydi. 

Shuning uchun o’qituvchilar jamoasini psixologik nuqtai nazardan 

o’rganish, uni muvaffaqiyatli boshqarishning psixologik yo’llarini ishlab chiqish 

dolzarb ahamiyatga egadir. Pedagogik jamoani muvaffaqiyatli boshqarish uchun 

jamoa tarkibini o’rganish, kamchiliklarini korreksiyalash va haqiqiy pedagogik 

jamoa sifatida shakllantirish lozim. Jamoada ishlash ko’nikmalarining rivojlangan 

darajasi ham muvaffaqiyatli jamoa uchun asosiy omillardan biridir. Jamoada 

ishlash muloqot vositasida amalga oshadi. Pedagogik jamoaning rivojlanishida 

shaxslararo muloqot muhim ahamiyatga ega. Bugungi kunda ta’lim-tarbiya 

jarayonida ham ayni shaxslararo munosabat birinchi o’rinda turadi. Pedagog 

bo’ladimi yoki o’quvchi biz albatta ularga psixologik yordam berishga har doim 

tayyor bo’lamiz va psixologik tavsiya va maslaxatlar beramiz. Bu borada 

psixologik xizmatning o’rni va ahamiyati muhim hisoblanadi.  

      Har qanday psixik o’zgarish yoki yosh va individual o’zgaruvchanlik 

insoniyatning ijtimoiy-tarixiy taraqqiyoti ta`siri ostida har xil ko’rinishda 

namoyon bo’ladi. Individning dinamik xususiyatlariga shaxsning ijtimoiy sifatlari 

ta`sir etib, uning individual o’zgaruvchanligi omilini kuchaytiradi. Insonning 

shaxs sifatida tavsiflashning muhim lahzasi, uning dinamik xususiyatlari 

hisoblanib, jamiyatdagi statusi (iqtisodiy, siyosiy, huquqiy, mafkuraviy, ya`ni 

uning jamiyatda egallagan o’rni) orqali ifodalanadi. 

     Status negizida doimiy o’zaro aloqalar tizimi yotadi. Rolning ijtimoiy 

funktsiyasi muayyan maqsadlarga va qadriyatlarga yo’nalganlik shaxsni 

faollashtiradi. 

Status,roli  qadriyatga yo’nalganlik shaxs xususiyatlarining birlamchilarini 

tashkil etadi va uning tuzilishida asos bo’lib xizmat qiladi. Shaxsning ta`rifi xulq 

motivatsiyasi xususiyati va ijtimoiy fe`l-atvor tuzilishini belgilab, uning 

tarkibidan ikkilamchi alomatlar sifatida joy egallaydi. Shaxsning birlamchi va 

ikkilamchi sifatlarining o’zaro ta`sirini birlashtiruvchi yuksak samara tarzida 

inson xarakteri va mayllari yuzaga keladi. Insonning shaxs xislatlarini 

rivojlantiruvchi asosiy shakl-uning jamiyatdagi hayot yo’li va ijtimoiy tarjimai 

holi hisoblanadi. Individ, shaxs va sub`ekt taraqqiyotining tadqiqotida quyidagi 

holatlariga e`tibor qilishi zarur: - inson rivojining asosi hisoblangan omillar va 

shart-sharoitlar (ijtimoiy, iqtisodiy, siyosiy, huquqiy, mafkuraviy, pedagogik va 

yashash muhiti omillari) -insoning o`ziga taalluqli, asosiy tavsiflar, uning ichki 

qonuniyatlari, mexanizmlari, evolutsiya bosqichi, barqarorlashuvi  -inson yaxlit 

tuzilishning asosiy tarkiblari, ularning o’zaro aloqalari, shaxsning tashqi 

ta`sirlarga javobi va munosabati, taraqqiyot jarayonida ularning takomillashuvi 

kabilar,  insonning amaliy va nazariy faoliyatining mezonlari hisoblanadi. 

